
				এই পাতাটির মুদ্রণ সংশোধন করা প্রয়োজন। 
शक्षJ-áीळ ' ՀԳ ֆ

হইল। তিনি তখন হা হুতাশ ত্যাগ করিয়া ভোজন করিলেন। তঁহার জীবনের আশা হইল। প্ৰভু এইরূপে বিপ্রের জীবন রক্ষা করিয়া ঐ স্থান ত্যাগ করিলেন। পথে, দুর্বেসনে রঘুনাথকেও মহেন্দ্ৰশৈলে বা পূর্বঘাটে পরশুরামকে দর্শন করিয়া সেতুবন্ধে উপনীত হইলেন। সেতুবন্ধের বর্তমান নাম পাম্যবান। প্ৰভু সেতুবন্ধে উপনীত হইয়া প্ৰথমেই রামেশ্বর দর্শন করিলেন। ঐ দিবস ঐ স্থানেই স্থিতি হইল। অপরাহ্নে ব্ৰাহ্মণসভায় কুৰ্ম্মপুরাণের অন্তর্গত পতিব্ৰতোপাখ্যান পাঠ হইতেছিল, প্ৰভু তাহা শ্রবণ করিতেছিলেন। প্রসঙ্গক্রমে সীতাহরণের কথা উখিত হইল। পাঠক মায়াসীতাহরণ ব্যাখ্যা করিলেন। শুনিয়া প্ৰভু বিশেষ আনন্দ লাভ করিলেন। ব্যাখ্যা শুনিতে শুনিতে প্রভুর দক্ষিণ মথুরায় রামদাস বিপ্রের কথা মনে হইল। প্ৰভু উক্ত পুরাণপাঠকের নিকট মায়াসীতাহরণবৃত্তান্তটি যে পত্রে লিখিত ছিল, ঐ পত্ৰখানি প্রার্থনা করিলেন। পাঠক একটি নূতন পত্র লিখিয়া লইয়া ঐ পুরাতন পত্রটি প্রভুকে অৰ্পণ করি।- লেন। রামদাসবিপ্রের দৃঢ় প্রতীতির নিমিত্ত প্ৰভু বিশেষ আগ্রহ প্ৰকাশ করিয়াই উক্ত পুরাতন পত্রটি চাহিয়া লইলেন। পরদিবস ধনুন্তীর্থে যাইয়া স্নান করিলেন। তদনন্তর পুনশ্চ সমুদ্র পার হইয়া ভারতে আগমন করিলেন। প্ৰভু ভারতে পুনরাগমন করিয়া সমুদ্রতীরপথে চিয়াড়তলায় শ্ৰীরামলক্ষ্মণ, তিলকাঞ্চীতে শিব, গজেন্দ্রমোক্ষণে বিষ্ণু, পানাগড়িতে সীতাপতি, চামতানুরে শ্ৰীরামলক্ষ্মণ, শ্ৰীবৈকুণ্ঠে বিষ্ণু, মলয়পৰ্ব্বতে অগস্ত্য, কন্যাকুমারীতে দেবী ও আমলিতলায় শ্ৰী রামচন্দ্ৰকে দর্শন করিলেন। পরে মল্লার হইয়া পথিমধ্যে তমালাকাৰ্ত্তিক ও বেতাপাণিতে শ্ৰীরঘুনাথ দৰ্শন করিয়া ঐ রাত্রি ঐ স্থানেই অবস্থান করিলেন। প্ৰভু যখন মল্লার আগমন করেন, তখন ঐ স্থানে ভট্টীমারী নামক বামাচারী সন্ন্যাসীদিগের সহিত দেখা হয়। ভট্টমারীরা কামিনী ও কাঞ্চন দ্বারা প্ৰভুর সঙ্গী ব্ৰাহ্মণ কৃষ্ণদাসকে প্রলোভিত করে। প্ৰভু বেতাপাণিতে আসিয়া শয়ন
অগ্নাবাদৃশ্যরূপেণ বৰ্ষং তিষ্ঠ মমাজ্ঞয়া। রাবণস্য বধান্তে মাং পূর্ববৎ প্রাপ্তস্যসে শুভে৷
एyथू । एङ १२-७ শ্ৰীরামচন্দ্র রাবণের অভিপ্ৰায় জানিয়া সীতাকে বলিলেন- রাবণ ভিক্ষুক রূপে তোমার নিকট আসিবে, তুমি ত্বদাকার ছায়া সীতাকে কুটিরে স্থাপনপূর্বক অগ্নিতে প্ৰবেশ কর এবং আমার আজ্ঞানুসারে অগ্নিতে এক বৎসর অদৃশ্যরূপে বাস কর। হেশুভে । রাবণ বধের অন্তে তুমি পূর্ববৎ আমাকে প্রাপ্ত হুইবে৷

